
— slušajući besmrtne stihove u najljepšem od jezika: — „Otvrati lice tvoje od grijeh mojih, i vsa bezakonija moja očisti. Srce čisto saziždi va mnje bože, i duh prav obnovi va utrobje mojej“.

Ja stadoh u sebi ovako razložiti: — Pošto me je pop najprije uvjerio o svojoj umjerenosti, za tijem o svojoj velikoj pobožnosti, sad će doći na red  nješto treće, gore, poče će bistriti politiku. Ja sam uvjeren, da je on najviše odan novcu, a odmah za tijem politici, iz čega on, u ostalom, takođe crpi realnu korist, jer nije mu svejedno, hoće li predsjednik općine, odbornici, panduri i sudije biti ljudi iz njegove stranke, ili iz protivne. On je, doista, raspitao, ko sam, što sam, odakle sam, pa će, čim se dohvatimo ravna puta, onako, prepodobnijem načinom, započeti: — Pa šta je,

